Мақсаты: 

     Оқушыларды отаншылыққа, ұлтжандылыққа, туған жеріне,

     өз еліне, атамекеніне деген сүйіспеншіліктерін арттыру, 

     дұрыс бағыт- бағдар беру , өз елінің тарихын сыйлауға         

     үйрету, оқушыларды патриоттық рухта тәрбиелеу.

Көрнекіліктер:

· Қанатты сөздер жазылған плакаттар

· Желтоқсан құрбандарының суреттері

Тәрбие сағатының түрі:

                                 Салтанатты линейка 

Тәрбие сағатының барысы:

    - Тәрбие сағатының ашылуы;
    - Желтоқсан, Тәуелсіздік туралы өлең оқу;

    - « Атамекен» әнін орындау

Қазақстан Респуликасының әнұранын орындау

             «Қазақстан менің елім»

Жүргізуші:  Армысыздар құрметті ұстаздар, оқушылар бүгінгі сал-
танатты линейка Қазақстан Республикасының тәуелсіздік күніне арналады.

         1986 жылы желтоқсанда Қазақстанның жастары тәуелсіздік үшін күресіп, көтеріліске шықты. Көп жастар сол көтерілісте қаза тапты. Қазақ халқы талай қиындықты бастан кешірді, бірақ ешқашан

мойымады, күресе білді. Азаттың таңы туатынына кәміл сенді.

         1991 жылы еліміз егемендік алғаннан бастап осы 16 желтоқсан

тәуелсіздік күні деп есептелді. Міне 23 жыл бойы біз тәуелсіздігімізді атап келеміз.  

                     Дауылға желтоқсанның желі айналды,

                     Ашуға мінді Алатау кәрі, айбарлы

                     Күтпеген іс ақыры не болды деп

                     Күллі әлем Алматыға қарай қалды

                     Кезі емес жаугершілік аттан – аттан

                     Алаңның шеруі емес салтанатты

                     Қытымыр қыстың басы сол бір айда

                     Желтоқсан желі әлемді жалт қаратты.
1-оқушы:

                ҮШ БАҚЫТЫМ 

          Ең бірінші бақытым – Халқым менің,

          Соған берем ойымның алтын кенін.

          Ол бар болса, мен бармын, қор болмаймын,

          Қымбатырақ алтыннан нарқым менің.

         Ал екінші бақытым – Тілім менің,

         Тас жүректі тіліммен тілімдедім.

         Кей – кейде дүниеден түңілсем де,

         Қасиетті тілімнен түңілмедім.

         Бақытым бар үшінші – Отан деген,

         Құдай деген кім десе, Отан дер ем!

         Оты сөнген жалғанда жан барсың ба?

         Ойланбай – ақ кел дағы от ал менен.

2-оқушы:

                     ТӘУЕЛСІЗДІК – ҚҰРДАСЫМ!...

         Тарих –кесіп кіндігін,

         Халық – ашқан түндігін:

         ТӘУЕЛСІЗДІК-

         Құрдасым,

         Біз – төліміз бір күннің....

3-оқушы:

                    ЖАН  ДАЛА  – ЖӘННАТ  ДАЛА
         Өзіңсің , Қазақстан, ән, арманым да,

         Аяулым, алтын бесік, қара орманым да.

         Бір нәрсе жетпейді деу қате болар

         Өзіңдей ұлан байтақ далам барында.

         Гүл дала – Қазақстаным.

        Сен үшін бар сөздіктен сөз таңдайын көп,

        Сен барда басылмайды жез таңдайымда от.

        Мен сенен кете алмаспын, амалсыздан

        Бір кетсем, оралармын бозторғайың боп.

        Ән дала – Қазақстаным.
4-оқушы:

                Отан

         Бақытты боп жүргенім

         Сенің арқаң, Ұлы Отан.

         Елім менің –тірегім,

         Құшағында гүл атам.

         Шығысыңнан арайлы,

         Күліп атқан құба таң.

         Сенен бақыт тарайды

         Баршамызға Ұлы Отан.

         Сарқылмайтын қуатым,

         Тірегімсің сен, Отан.

         Мәңгі соғып тұратын

         Жүрегімсің сен, Отан!
5-оқушы:

         Отан- сенің, ата-анаң,
         Отан- досың, бауырың.

         Отан- өлкең, астанаң,

         Отан- аудан, ауылың.

6-оқушы:
         Отан- тарих, Отан- тіл,

          Жасаған елің, ер халқың.

          Отан- өлең, Отан- жыр,

          Көтерген көкке ел даңқын... – Дей келе «Атамекен» әнін тыңдаңыздар.
                                       Асаново орта мектебі
           

                           «Қазақстан – байтақ елім»
                                                                       Өткізген: Г. Д. Құлманова
